
2005EKO AZAROAREN 3KO GOBERNU BILKURA

========================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du. Bertan, besteak beste, Gobernuak ondoko gai hauek onetsi ditu:

KULTURA ETA TURISMO DEPARTAMENTUA

====================================


Gobernuak “Javier 2006” programaren funtsezko edukiak onetsi ditu 4,4 milioi euroko aurrekontuarekin

_______________________________________________________________



Nafarroako Gobernuak funtsezko edukiak onetsi ditu gaurko bilkuran “Javier 2006. Kultura Unibertsalaren Topagune” programa osatuko dutenak, Frantzisko Xabier Deuna jaio zeneko V. Mendeurrena heldu den urtean ospatzeko asmoz. Proiektuaren aurrekontua 4.397.144 eurokoa da eta honelaxe banatuko da: 2005ean 897.144 euro eta 2006an 3,5 milioi euro.

“Javier 2006” programaren ekitaldiak Nafarroako Gobernuak 2004ko apirilean eratutako batzorde antolatzaileak sustatu eta koordinatuko ditu. Batzorde horretako partaideak Nafarroako Gobernua, Jesusen Konpainia eta Iruña-Tuterako Artxidiozesi dira.

Programaren gauzatzea Nafarroako Gobernuko Kultura eta Turismo Departamentuaren ardura izanen da eta, besteak beste, honako ekitaldi hauek izanen dira: ekitaldi ofizialak, ikuskizunak, erakusketak, kongresuak, ikus-entzunezkoen eta argitalpenen produkzioak, eta abar. Horrez landara, bestelako lanak burutuko dira, hala nola bisitarien harrerari buruzkoak, ekitaldien sustapen eta hedapena, guneen egokitzapena eta antolakuntza lanak.


Nafarroako Gobernuak gaurko bilkuran onetsitako oinarrizko programa hauxe da:

I. Ekitaldi ofizialak 

· 2005eko abenduaren 2an. Jubileu-Urtearen inaugurazioa Iruñeko Katedralean.

· 2005eko abenduaren 3an. Inaugurazio-ikuskizuna, Mendeurrenaren zabaltze ekitaldia eta Jassoko Frantzisko Aretoren inaugurazioa (erlijio eta kultur ekitaldietarako eraikina, abenduaren 3an zabalduko dena). Dena Xabierren.

· 2005eko abenduaren 4an. Misiolariendako omenaldia

· 2005eko abenduaren 6an. Argentina eta Txileko Nafar Zentroen Topaketa.

· 2006ko apirilaren 7an. Xabierko Frantzisko jaio zeneko Bosgarren Mendeurrenaren oroipen handia. Nazioarteko ordezkariak izanen dira.

· 2006ko abuztuaren 6an. Nafarroako misiolariendako omenaldia

· 2006ko abenduaren 3an. Xabierko Frantziskoren V. Mendeurrenari bukaera emateko ekitaldia.

Halaber, urtean zehar Nafarroako Gobernuak harrera ekitaldiak eskainiko die Xabier edo Nafarroa –mendeurrenaren kariz- bisitatzen dituzten Nafarroako nahiz beste erkidegoetako edo herrietako erakundeen ordezkariei.

II. Ikuskizunak
· 2005eko abenduaren 3an. Kontzertua: Pariseko Jesusen Konpainiako maisu zen Marc-Antoine Charpentierren obrekin (XVII m.). Xabierko Frantziskori eskainitako konposizioa estreinatuko da.
· Martxoaren 12an. Jassoko Frantzisko Aretoa. Boliviako San Ignacio de Moxosko orkestraren emanaldia.

· Apirilaren 8an. Jassoko Frantzisko Aretoa. Juan Andres Jimenezen “La vida de un hombre santo” lanaren estreinaldia.

· Apirilaren 9an. Jassoko Frantzisko Aretoa. Kontzertua: Pablo Sarasate Orkestra, Iruñeko Orfeoia eta bakarlariak.

· Maiatzaren lehenean. Jassoko Frantzisko Aretoa. Pablo Sarasate Kontserbatorioko Orkestraren kontzertua. Estreinaldia: Lorenzo Ondarraren Meza eta Te Deum.

· Ekainaren 30ean. Jassoko Frantzisko Aretoa. RTVE-ren Orkestraren kontzertua.

· Uztailaren 7an. Jassoko Frantzisko Aretoa. Pariseko Anaiki Abesbatzaren kontzertua.

· Uztailaren 1etik abuztuaren 31ra. Jassoko Frantzisko Aretoa. Ignacio Aranaz-ek idatziriko Xabierko Frantziskori buruzko antzerki lanaren estreinaldia. Europa, Afrika, India eta Japoniako folklore taldeek parte hartzen dute.
Oraindik zehaztu gabe dauden egunetan, Nafarroako Foru Erkidegoko abesbatzen eta musika banden kontzertuak izanen dira.

III. Erakusketak
· Xabier-Arte erakusketa, Xabierko Frantziskori buruzko ikonografia eta dokumentazioa.

· Xabierko Frantziskoren biografoa izandu zen Georg Schurhammer Erakusketa Aretoa

· Grabatu japoniarrak. Nafarroako Museoa. Martxoaren 9tik apirilaren 18ra.

IV. Kongresuak
· Martxoaren 27tik apirilaren 2ra. “Xabierren inguruko mundua”. Ondoko unibertsitate hauek parte hartuko dute: Nafarroakoa, Deustukoa, Alcalakoa, Madrilgo Complutense, Madrilgo Autonomoa, Granadakoa, Euskal Herrikoa, Salamancakoa, Tokioko Sophia eta Lisboako.

· Xabierko Frantziskoren inguruan Mexiko, Goa eta Tokion egin behar diren kongresuetan parte hartuko da.

· “Xabierko Frantzisko: Itzulera eta Topaketa. Bizitza duinaren eta justiziaren aldeko konpromiso eta misioa” izenburupean Alboan Gobernuz kanpoko erakundeak 2006ko azaroan antolatuko duen kongresuan ere parte hartuko da.

V. Ikus-entzunezkoak, argitalpenak eta bestelako ekitaldiak

· “Nafar bat daimioen lurrean. Xabierko Frantziskoren legatua Japonian” izeneko dokumentalaren ekoizpena.

· “Xabierko Frantziskoren aztarna unibertsala” ikus-entzunezkoaren edizioa zazpi hizkuntzetan: gaztelania, euskara, ingelera, frantsesa, italiera, portugesa eta japoniera.

· “Xabierko Frantzisko eta haren garaia: erlijioa, arte, historia, literatura”. Ignazio Arellanok zuzendua eta Carlos Matak koordinatua.
· “Príncipe de Viana” aldizkariaren monografikoa Xabierko Frantziskori eskainia.
· “Xabierko Frantzisko Deuna nafarren oroitzapen kolektiboan”, Ricardo Garcia eta Xabier Añoverosena.

· Bosgarren Mendeurrenari buruzko 30.000 orri-markatzaile eta urtegiren edizioa.

· Kultura Zuzendaritza Nagusiak antolatutako lehiaketak.

· Xabierko Frantziskori buruzko informazio bibliografikoaren guneak, liburutegi publikoetan jarriko direnak 2006ko apiriletik abendura.

VI. Bisitariendako harrera


Xabier bisitatzen duten herritarrak behar bezala hartzeko eta beren bisita ahalik eta modurik egokienean nola egin informatzeko, eta inguruetako eta oro har Nafarroako gune turistikoen berri emateko, turismo bulego bat jarriko da Xabierko alderdi turistikoan, mendeurrenaren urtean zehar zabalik egonen dena.
VII. Sustapen eta hedapena
· Programako ekitaldiak sustatzeko xedez, publizitate kanpaina orokorra eginen da eta beste kanpaina zehatz batzuk ere emanaldi edo ekitaldi zehatzen berri emateko.

· Komunikabideendako laguntza programaren berri emateko beren lana behar bezala egin dezaten.

· “Javier 2006” web orria komunikabide gisa erabiliko da programan aurreikusiriko ekitaldiak eta euren inguruko informazioak eta detaileak zabaltzeko.

VIII. Tokiak

· V. Mendeurrenaren ekitaldiak Xabierren eginen dira batez ere, eta zehatz-mehatz, gazteluan eta haren ingurunean. Horretarako, honako hau eginen da: bisitariak hartzeko azpiegiturak jarriko dira; Xabierko misio-erakusketa hartu zuen eraikina, Artzapezpikutzarena dena, erromesendako ostatu eta jende anitzendako jantoki bilakatuko da; Gazteluaren inguruneko argiztapen-sistema hobetuko da, zenbait alderditan orain dagoen iluntasuna kenduz; plazako zoladura konponduko da; zerbitzu higienikoak jarriko dira behar diren tokietan eta ez-ohiko garbiketa-zerbitzuak izanen dira barrutia behar bezala mantentzeko.
IX. Antolakuntza

· “Javier 2006”  boluntarioen taldea eratu da antolakuntza eta bisitariendako harrera lanetarako. Urtean zehar arituko dira, baina batez ere egun seinalatuetan.

· Antolakuntza lanetan arituko dira Nafarroako Gobernuaren zerbitzuak ekitaldiak antolatu eta sustatzen dituzten erakundeak eta erakunde eskudunak.

BESTELAKO GAIAK

================


Arestian aipaturikoaz landara, Nafarroako Gobernuak ondoko gai gauek ere onetsi ditu gaurko bilkuran:

Toki Administrazioa

· 2006-2008 aldirako Toki Azpiegituren arloko Plan Bereziaren Foru Lege Proiektua onetsi da

Ingurumen, Lurraldearen Antolamendu eta Etxebizitza Departamentua

· Gobernuak bi partzela besterendu ditu Iruñean eta Tuteran bertan babes publikoko 116 etxebizitza sustatzeko.
Industria eta Teknologia, Merkataritza eta Lan Departamentua

· 683.329 euroko gastua onetsi da inbertsio eta enplegurako laguntzetarako espediente berriak tramitatzeko
· 335.232 euroko hainbat urtetarako gastua onetsirik ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko.

Lehendakaritza, Justizia eta Barne Departamentua

· Oihaneko Zaintzaren langileen araubide berariazkoa arautu da

· 322.000 euroko gastua onetsi da Goizueta eta Agoizko suhiltzaile boluntarioen parkeak modernizatzeko.
